
NOTULE VAN ‘N VERGADERING VAN DIE UITVOERENDE BURGEMEESTERSKOMITEE GEHOU IN DIE
BANKETSAAL, MALMESBURY OP WOENSDAG, 14 DESEMBER 2022 OM 10:00

TEENWOORDIG:

Uitvoerende Burgemeester, rdh J H Cleophas (voorsitter)
Uitvoerende Onderburgemeester, rdl J M de Beer

Lede van die Burgemeesterskomitee:
RdI D G Bess

RdI N Smit

Rdh T van Essen

Rdl A K Warnick

Ander raadslede:
Die Speaker, rdl M A Rangasamy

Beamptes:
Munisipale Bestuurder, mnr J J Scholtz

Direkteur: Beskermingsdienste, mnr P A C Humphreys
Direkteur: Elektriese Ingenieursdienste, mnr T Mdller
Direkteur: Siviele Ingenieursdienste, mnr L D Zikmann
Direkteur: Ontwikkelingsdienste, me J S Krieger
Direkteur: Korporatiewe Dienste, me M S Terblanche
Bestuurder: Begrotingskantoor, me H Papier

Bestuurder: Sekretariaat en Rekordsdienste, me N Brand

1. OPENING

Die Uitvoerende Burgemeester verwelkom lede en versoek rdl D G Bess om die vergadering
met gebed te open.

2. VERLOF TOT AFWESIGHEID
Dat KENNIS GENEEM word van die verskonings ontvang vanaf die Direkteur: Finansiéle
Dienste.

3. VOORLEGGINGS/AFVAARDIGINGS/SPREEKBEURTE

3.1 SERVICE EXCELLENCE AWARDS

Die Munisipale Bestuurder noem dat die Munisipaliteit gedurende Oktober 2022
uitgenooi is om in te skryf vir die Service Excellence Awards wat bestaan uit twee
kategorieé, naamlik (1) beste munisipale projek en (2) beste plaaslike owerheid.

Daar is vyf projekte ingeskryf, waarvan drie projekte deur is na die finale rondte, naamlik
(1) Red Tape Reduction t.o.v. bouplanaansoeke, (2) Vroeékinderontwikkelingprojek en
(3) Highlands Stortingsterrein.

Die Munisipale Bestuurder bevestig verder dat Swartland Munisipaliteit ook deur is na
die finale rondte vir die toekenning as beste plaaslike owerheid.

VIR KENNISNAME



2

3.2 BOODSKAP DEUR UITVOERENDE BURGEMEESTER
Die voorsitter noem dat die Kantoor van die Uitvoerende Burgemeester gesluit sal wees
tot en met 16 Januarie 2023, maar dat lede van die Uitvoerende Burgemeesterskomitee
telefonies beskikbaar sal wees.
Die voorsitter wens almal ‘n geseénde en veilige Feesgety toe.
VIR KENNISNAME
4, NOTULES
4.1 NOTULE VAN ‘N GEWONE UITVOERENDE BURGEMEESTERSKOMITEE-
VERGADERING GEHOU OP 16 NOVEMBER 2022
BESLUIT
(op voorstel van rdl N Smit, gesekondeer deur rdl A K Warnick)
Dat die notule van 'n Gewone Uitvoerende Burgemeesterskomiteevergadering gehou
op 16 November 2022 goedgekeur en deur die Burgemeester onderteken word,
onderhewig aan die toevoeging van die Direkteur: Beskermingsdienste onder item 3.
5. SAKE VOORTSPRUITEND UIT DIE NOTULE
Geen.
6. MAANDVERSLAG: OKTOBER 2022
6.1 MUNISIPALE BESTUURDER (7/1/2/2-7)
Die Munisipale Bestuurder versoek dat slegs die syfers t.o.v. Oktobermaand in ag
geneem moet word, aangesien die inligting t.0.v. November vroegtydig voltooi is.
BESLUIT
(op voorstel van rdh T van Essen, gesekondeer deur rdl D G Bess)
Dat kennis geneem word van die inhoud van die maandverslag van die Munisipale
Bestuurder ten opsigte van Oktober 2022.
6.2 KORPORATIEWE DIENSTE (7/1/2/2-1)
BESLUIT
(op voorstel van rdh T van Essen, gesekondeer deur rdl D G Bess)
Dat kennis geneem word van die inhoud van die maandverslag van die Direktoraat:
Korporatiewe Dienste ten opsigte van Oktober 2022.
6.3 FINANSIELE DIENSTE (7/1/2/2-4)
BESLUIT
(op voorstel van rdh T van Essen, gesekondeer deur rdl D G Bess)
Dat kennis geneem word van die inhoud van die maandverslag van die Direktoraat:
Finansiéle Dienste ten opsigte van Oktober 2022.
6.4 SIVIELE INGENIEURSDIENSTE (7/1/2/2-6)

Die Direkteur: Siviele Ingenieursdienste noem dat daar tydens ‘n vergadering gehou op
8 November 2022 met al die gebruikers van die Weskaapse Watervoorsieningstelsel
besluit is om nie waterbeperkings in te stel nie.

Stad Kaapstad gaan wel hul verordening toepas t.0.v. strenger maatreéls vir die
besproeiing van tuine en was van motors.



6.4/...

6.5

6.6

6.7

Dat, indien Swartland Munisipaliteit ook voormelde oorweeg, die Direkteur: Siviele
Ingenieursdienste gedurende Januarie 2023 ‘n verslag dienooreenkomstig sal voorlé.

Daar gaan gereelde kommunikasie uit na die publiek t.o.v. die besparing op
watergebruik, aangesien beurtkrag ook ‘n groot invloed het op die vlakke van reservoirs
in die munisipale gebied.

BESLUIT
(op voorstel van rdh T van Essen, gesekondeer deur rdl D G Bess)

Dat kennis geneem word van die inhoud van die maandverslag van die Direktoraat;
Siviele Ingenieursdienste ten opsigte van Oktober 2022.

ELEKTRIESE INGENIEURSDIENSTE (7/1/2/2-6)

Die Direkteur: Elektriese Ingenieursdienste behandel die vordering op kapitaalprojekte.
Op navraag aangaande die vandalisme en diefstal by die Wesbank Sportgronde, noem
die Direkteur: Elektriese Ingenieursdienste dat die herstelwerk weereens duisende
rande beloop het en dat daar op 23 November weer toerusting beskadig is nadat ‘n
beheerkas uitgebreek is.

Die Direkteur: Beskermingsdienste noem dat daar x2 wagte en x2 sekuriteitshonde by
wyse van ‘n tender aangestel is om die Wesbank Sportgronde te beveilig, waarvan die
uitgawes aan die voorsitter deurgegee sal word.

BESLUIT
(op voorstel van rdh T van Essen, gesekondeer deur rdl D G Bess)

Dat kennis geneem word van die inhoud van die maandverslag van die Direktoraat:
Elektriese Ingenieursdienste ten opsigte van Oktober 2022.

ONTWIKKELINGSDIENSTE (7/1/2/2-5)

Die Direkteur: Ontwikkelingsdienste bevestig dat daar in totaal 268 huise in die De
Hoop-behuisingprojek (ingesluit 13 persone in rolstoele) oorhandig is. Daar gaan
gepoog word om gedurende die week van 19 Desember nog huise te oorhandig in ‘n
poging om nie die huise oor die Feesgety te laat leeg staan nie om vandalisme te
beperk.

BESLUIT
(op voorstel van rdh T van Essen, gesekondeer deur rdl D G Bess)

Dat kennis geneem word van die inhoud van die maandverslag van die Direktoraat:
Ontwikkelingsdienste ten opsigte van Oktober 2022.

BESKERMINGSDIENSTE (7/1/2/2-3)

6.7.1 VERKEER- EN WETSTOEPASSINGSDIENSTE
6.7.2 BRANDWEERDIENSTE

BESLUIT
(op voorstel van rdh T van Essen, gesekondeer deur rdl D G Bess)

Dat kennis geneem word van die inhoud van die maandverslag van die Direktoraat:
Beskermingsdienste ten opsigte van Oktober 2022.

7. NUWE SAKE

7.1

NOTULE VAN DIE VERGADERINGS VAN DIE MUNISIPALE PRESTASIE EN
RISIKO OUDITKOMITEE ONDERSKEIDELIK GEHOU OP 23 EN 29 AUGUSTUS
2022, ASOOK DIE JAARVERSLAG VIR DIE PERIODE 1 JULIE 2021 TOT 30 JUNIE
2022 (5/15/1/3)

Die Ouditkomitee/...



7.1/...
Die Ouditkomitee dien as 'n volwaardige onafhanklike komitee van die Raad en vervul
sy funksie ingevolge die bepalings van artikel 166 van die Plaaslike Regering:
Munisipale Finansiéle Bestuurswet, Nr 56 van 2003.

Die notules van die Munisipale Prestasie en Risiko Ouditkomiteevergadering
onderskeideli gehou op 23 Augustus en 29 Augustus 2022 is met die sakelys
gesirkuleer en bevat geen aanbevelings aan die Uitvoerende Burgemeesterskomitee
vir oorweging nie.

Die verslag sluit verder die jaarverslag van die komitee in vir die period 1 Julie 2021 tot
30 Junie 2022.

BESLUIT

Dat kennis geneem word van die notules van die Munisipale Prestasie en Risiko
Ouditkomitee se vergaderings van 23 en 29 Augustus 2022 asook die jaarlikse verslag
van die Ouditkomitee vir die tydperk 1 Julie 2021 to 30 Junie 2022.

7.2 HERSIENING VAN DIE ONDERNEMINGRISIKOBESTUURSBELEID (5/15/1/6)

Die beleid het ten doel om 'n proses te vestig waardeur risiko’s geidentifiseer kan word
wat 'n bedreiging inhou vir volhoubare dienslewering en die bereiking van die
Munisipaliteit se doelwitte. Die proses behels verder die mitigering van die
geidentifiseerde risiko’s om die bestuur van die Munisipaliteit te optimaliseer.

Die gewysigde Ondernemingsrisikobestuursbeleid is met die sakelys gesirkuleer vir
oorweging en goedkeuring.

BESLUIT
(op voorstel van rdl N Smit, gesekondeer deur rdl A K Warnick)

(&) Dat die huidige Ondernemingsrisikobestuursbeleid goedgekeur word vir
implementering omrede dit 'n verskeidenheid van voordele vir die Munisipaliteit
inhou, byvoorbeeld:

. meer doeltreffende, betroubare en koste effektiewe dienslewering;

. meer betroubare besluitneming;

. minder verrassings en krisisse deur bestuur in staat te stel om effektief te
handel met potensiéle opkomende risiko's wat onsekerheid kan skep; en

o beter uitsette en uitkomste deur die verbetering in die bestuur van projekte

en programme;

(b) Dat die "Risk Appetite”vlak van 15 — "Impact x Likelihood" = 15 (5x3) & (3x5)
aanvaar word;

(c) Dat "Risk Tolerance”vlakke van 16 (4x4) en hoér nie aanvaarbaar is nie en
bestuur moet word.

7.3 HERSIENING VAN BEDROG VOORKOMING- EN ANTI-KORRUPSIE STRATEGIE
(5/15/1/6)

Swartland Munisipaliteit is deur die organisasie se etiese waardes daartoe verbind om
besigheid op ‘n eerlike en deursigtige wyse te doen en dit vorm die grondslag van die
Bedrog Voorkoming en Anti-Korrupsie Strategie.

Die strategie spreek die opsporing, voorkoming en bekamping van bedrog en korrupsie
aan ten einde dit teen te werk.

BESLUIT
(op voorstel van rdl J M de Beer, gesekondeer deur rdl D G Bess)

Dat die hersiende Bedrog Voorkoming- en Anti-Korrupsie Strategie goedgekeur word.

7.4]...

AANVAARDING VAN DIE NUWE VOORKEURVERKRYGINGSBELEID EN
WYSIGINGS AAN DIE VOORSIENINGKANAALBESTUURSBELEID (8/1/B/2)

Die Raad is gedurende Mei 2022 ingelig aangaande die ongeldigheid van die
voorkeurverkrygingsregulasies na aanleiding van die hofsaak, Minister of Finance v
Afribusiness NPC [2022] ZACC 4.

Die Raad se Voorkeurverkrygingsbeleid is derhalwe onttrek en voorkeurverkryging is
toegepas in ooreenstemming met die Nasionale Tesourie se vrystelling tot en met die
afkondiging van nuwe regulasies.

Die nuwe Voorkeurverkrygingsregulasies is afgekondig by wyse van Goewerments-
kennisgewing No 2721 in Staatskoerant No 47452 gedateer 4 November 2022. Die
nuwe Voorkeurverkrygingsregulasies tree in werking op 16 Januarie 2023.

Die nuwe regulasies noodsaak die aanvaarding van ‘n nuwe Voorkeurverkrygings-
beleid en wysigings aan die Raad se Voorsieningkanaalbestuursbeleid.

BESLUIT
(op voorstel van rdl A K Warnick, gesekondeer deur rdh T van Essen)

(@) Dat die voorgestelde Voorkeurverkrygingsbeleid, aangeheg as Bylae B,
goedgekeur word vir implementering met ingang van 16 Januarie 2023,
onderhewig aan die volgende wysiging:

Locality of supplier Numer of Points for | Number of Points

Locality (80/20) for Locality (90/10)

Within the boundaries of the Western Cape 4 2

Within the boundaries of the Swartland | 6 3
Municipality

7.5

7.6

(b) Dat die voorgestelde wysigings aan die Raad se Voorsiening-
kanaalbestuursbeleid, aangeheg as Bylae C, goedgekeur word vir in werking
treding op 16 Januarie 2023;

(c) Dat kennis geneem word van die advies soos ontvang vanaf die Provinsiale
Tesourie in bogenoemde verband;

(d) Dat daar ‘n werkwinkel gereél word met direkteure, amptenare en lede van die
Uitvoerende Burgemeesterskomitee om die inhoud van die nuwe beleide te
verduidelik.

GOEDKEURING VAN DIE 4°€ GENERASIE GEINTEGREERDE AFVALBESTUURS-
PLAN (16/4/B)

Die Raad is verplig om, ingevolge die National Environmental Management Waste Act
(Act 59 of 2008) - slegs uitgegee in Engels — ‘n Geintegreerde Vaste
Afvalbestuursprogram te hé, wat elke vyf jaar hersien moet word.

Die hoofdoel van die plan is die transformasie van werkswyses t.0.v. die verwydering
en wegdoening van vaste afval en om volhoubare praktyke te vestig met in ag neming
van die omgewing.

BESLUIT
(op voorstel van rdh T van Essen, gesekondeer deur rdl J M de Beer)

Dat die 4% Generasie Geintegreerde Afvalbestuursplan goedgekeur word vir
voorlegging aan die Munisipale Raad vir aanvaarding.

VOORGESTELDE STRAATNAME VIR DIE DE HOOP ONTWIKKELING (16/5/6/1)
Dienslewering deur verskeie sektore word bemoeilik deur die feit dat die De Hoop-

ontwikkeling nog nie oor straataddresse beskik nie. Die behuisingskomitee is daarom
genader om straatname voor te stel.



7.6/...

7.7

7.8

7.9

Die straathame, soos voorgestelde deur die De Hoop-behuisingskomitee, is ingevolge
die Raad se beleid beoordeel en is, met die uitsondering van een naam, afgekeur. Die
verslag bevat dus verdere voorstelle van straatname vir oorweging.

BESLUIT
(op voorstel van rdl D G Bess, gesekondeer deur rdl N Smit)

Dat die voorgestelde straathame goedgekeur word vir registrasie by die Kantoor van
die Landmeter-Generaal, naamlik:

(1) Berghaanstraat
(2) Korhaanstraat
(3) Jakkalsvoélstraat
(4) Tarentaalstraat
(5) Loeriestraat

(6) Volstruisstraat
(7) Ibisstraat

(8) Tobiestraat

(9) Reierstraat

(10) Patrysstraat
(11) Fisantstraat
(12) Kwartelstraat
(13) Pelikaanstraat
(14) Sterretjiestraat

VERHUUR VAN RAADSEIENDOM TE MOORREESBURG (12/1/3/1-9/1)

Die Raad verhuur die buitegebou op erf 3432, Moorreesburg sedert 1 Desember 2014
aan me C Alberts. Me C Alberts het die eiendom aan me J Eden verkoop en is Ig.
begerig om ook die stoorkamer vanaf die Raad te huur.

Die Munisipale Bestuurder noem dat daar in die toekoms besin sal word oor die uit-die-

hand-vervreemding van die verhuurde eiendom, aangesien die eienaar slegs toegang
tot sy erf verkry oor die verhuurde eiendom.

BESLUIT
(op voorstel van rdh T van Essen, gesekondeer deur rdl A K Warnick)

(@) Dat die voormelde huurperseel vir ‘n termyn van 12 maande met ingang van
1 Desember 2022 aan me J Eden verhuur word vir doeleindes van ‘n stoorkamer;

(b) Dat die huurgeld na R320.00 plus BTW, per maand verhoog word;

(c) Dat die bestaande huurvoorwaardes dieselfde bly.

UITSTAANDE DEBITEURE: OKTOBER 2022 (5/7/1/1)

'n Volledige verslag van die stand van uitstaande debiteure is met die sakelys
gesirkuleer en beloop vir November 2022 ‘n bedrag van R37 064 945.86 beloop - 'n
vermindering van R7 109 949.85.

BESLUIT

Dat kennis geneem word van die verslag aangaande die stand van Swartland
Munisipaliteit se uitstaande debiteure vir November 2022.

VORDERING MET UITSTAANDE VERSEKERINGSEISE (5/14/3/5)

Ingevolge die Batebestuursbeleid moet maandeliks verslag gedoen word insake die
uitstaande versekeringseise.

Besluit/...



7.9/...

7.10

7.11

BESLUIT

Dat kennis geneem word van die stand van uitstaande versekeringseise tot en met 31
November 2022 soos met die sakelys gesirkuleer.

AFWYKING VAN VOORGESKREWE VERKRYGINGSPROSESSE: MUNISIPALE
FINANSIELE VOLHOUBAARHEIDSINDEKS (8/1/B/2)

Die Munisipale Finansiéle Volhoubaarheidsindeks (MFSI™) dien as ‘n maatstaf vir
plaaslike owerhede om finansiéle volhoubaarheid te meet en te verbeter. Ratings Afrika
is die alleen diensverkaffer en voorsien ‘n omvattende verslag ten opsigte van die
finansiéle volhoubaarheid van die Munisipaliteit.

BESLUIT
(op voorstel van rdh T van Essen, gesekondeer deur rdl A K Warnick)

() Dat die Uitvoerende Burgemeesterskomiteee kennis neem van die afwyking
van die voorgeskrewe verkrygingsprosedures ingevolge klousule 36(2) van die
Voorsieningkanaalbestuurbeleid;

(b) Dat verder kennis geneem word van die aksie van die Munisipale Bestuurder
om goedkeuring te verleen aan die uitvoering van die Munisipale Finansiéle
Volhoubaarheidsindeks deur Ratings Afrika ten bedrae van R40 000.00 (BTW
uitgesluit);

(c) Dat die redes vir die afwyking van die voorgeskrewe verkrygingsprosedures as
volg is:

0] Alhoewel daar baie ander graderingsagentskappe is, is Ratings Afrika die
enigste verskaffer wat ‘n volhoubare finansiéle ontleding en uitgebreide
maatstawwe voorsien wat gebruik kan word deur die finansiéle hoof as
'n bestuursinligtingsinstrument by die opstel van begrotings. Die
Munisipale Finansiéle Volhoubaarheidsindeks (MFSI™) is 'n unieke
instrument gebou rondom munisipale finansiéle volhoubaarheid. Dit is
onprakties om die mark te toets;

(d) Dat daar voldoende fondse beskikbaar is en dat die uitgawe ten bedrae van
R40 000.00 (BTW uitgesluit) teen posnommer 9/209-496-888 verreken word;

(e) Dat die Bestuurder: Finansiéle State in terme van die Voorsiening-
kanaalbestuursbeleid opdrag gegee word om bovermelde rede as nota by die
finansiéle state in te sluit, wanneer die betrokke state opgestel word.

AFWYKING VAN VOORGESKREWE VERKRYGINGSPROSESSE: HERSTEL VAN
“AIR SCOUR BLOWER”, MALMESBURY WWTW (8/1/B/2)

Die “air scour blower” is 'n belangrike komponent in die membraanstelsel van die
Malmesbury Rioolsuiweringswerke om te verseker dat die suiweringsprosesse die
gewenste uitvloeisel van afvalwater lewer. Dit is noodsaaklik dat die meganiese
komponente op 'n gereelde basis gediens en herstel word.

BESLUIT
(op voorstel van rdh T van Essen, gesekondeer deur rdl A K Warnick)

€) Dat die Uitvoerende Burgemeesterskomitee kennis neem van die afwyking van
die voorgeskrewe verkrygingsprosedures ingevolge klousule 36(2) van die
Voorsieningkanaalbestuurbeleid;

(b) Dat kennis geneem word van die aksie deur die Munisipale Bestuurder om
goedkeuring te verleen vir die diens en herstelwerk aan die Aerzen blower-
eenheid by die Malmesbury Rioolsuiweringswerke deur Aerzen Airgas (Pty)
Ltd, synde die oorspronklike vervaardiger-ondersteuner in Suid-Afrika, ten
bedrae van R76 756.88 (BTW uitgesluit);

7.12

7.13

(c) Dat die redes vir die afwyking van die voorgeskrewe verkrygingsproses soos
volg aangeteken word:
(i) Aerzen Airgas (Pty) Ltd is die oorspronklike vervaardiger-ondersteuner
in Suid-Afrika vir die Duits-vervaardigde Aerzen-belugtingseenhede;
(i) Die diens kan dus slegs gelewer word deur ‘n alleen diensverskaffer;

(d) Dat die uitgawe teen posnommer 9/239-57-104-1041 verreken word en dat
voldoende fondse beskikbaar is vir die gekwoteerde bedrag van R76 756.88
(BTW uitgesluit);

(e) Dat die Bestuurder: Finansiéle State in terme van die Voorsiening-
kanaalbestuursbeleid opdrag gegee word om bovermelde rede as nota by die
finansiéle state in te sluit, wanneer die betrokke state opgestel word.

AFWYKING VAN VOORGESKREWE VERKRYGINGSPROSESSE: HERSTEL VAN
BESPROEIINGSPOMP, MALMESBURY WWTW (8/1/B/2)

Die gesuiwerde afvalwater vanaf die Malmesbury Rioolsuiweringswerke word gebruik
deur verskeie sportgronde en die Malmesbury Golfbaan as besproeiingswater.

Die besproeiingspomp het onklaar geraak en is Tricom Africa genader om die
herstelwerk te verrig.

BESLUIT
(op voorstel van rdh T van Essen, gesekondeer deur rdl A K Warnick)

€)) Dat die Uitvoerende Burgemeesterskomitee kennis neem van die afwyking van
die voorgeskrewe verkrygingsprosedures ingevolge klousule 36(2) van die
Voorsieningkanaalbestuurbeleid;

(b) Dat kennis geneem word van die aksie deur die Munisipale Bestuurder om
goedkeuring te verleen vir die herstelwerk aan die besproeiingspomp by die
Malmesbury Rioolsuiweringswerke deur Tricom African ten bedrae van
R70 945.28 (BTW uitgesluit);

(c) Dat die redes vir die afwyking van die voorgeskrewe verkrygingsproses soos
volg aangeteken word:
(i) indien die normale verkrygingproses gevolg is, sou die besproeiingspomp
vir ‘n geruime tyd buite werking gewees het;
(i) voormelde sou daartoe lei dat die sportgronde en die setperke by die
golfbaan skade sou lei sonder besproeiing;
(iii) die herstel van die besproeiingspomp is dus as ‘n noodgeval hanteer;

(d) Dat die uitgawe teen posnommer 9/249-429-259 verreken word en dat
voldoende fondse beskikbaar is vir die gekwoteerde bedrag van R70 945.28
(BTW uitgesluit);

(e) Dat die Bestuurder: Finansiéle State in terme van die Voorsiening-
kanaalbestuursbeleid opdrag gegee word om bovermelde rede as nota by die
finansiéle state in te sluit, wanneer die betrokke state opgestel word.

AFWYKING VAN VOORGESKREWE VERKRYGINGSPROSESSE: HERSTELWERK
AAN DIE DROMSKERM BY DIE MALMESBURY WWTW INLAATWERKE (8/1/B/2)

Die inlaatwerke by die Malmesbury Rioolsuiweringswerke is toegerus met twee
dromskerms. Die dromskerms is deel van die primére behandelingsproses waar
vreemde voorwerpe soos lappe, motormotorenjins, klippe ens. verwyder word ten einde
meganiese toerusting verder af in die behandelingsproses te beskerm.

Besluit/...

BESLUIT
(op voorstel van rdh T van Essen, gesekondeer deur rdl A K Warnick)

(@)

(b)

(©)

(d)

(e)

Dat die Uitvoerende Burgemeesterskomitee kennis neem van die afwyking van
die voorgeskrewe verkrygingsprosedures ingevolge klousule 36(2) van die
Voorsieningkanaalbestuurbeleid;

Dat verder kennis geneem word van die aksie van die Munisipale Bestuurder om
die herstelwerk aan die dromskerm by die Malmesbury Rioolsuiweringswerke
deur G W Trautmann ten bedrae van R59 436.04 (BTW uitgesluit) goed te keur;

Dat die redes vir die afwyking van die voorgeskrewe verkrygingsproses soos volg

aangeteken word:

(0 indien die normale prosesse gevolg was, sou die dromskerm vir ‘n geruime
tyd buite werking gelaat word;

(i)  voormelde sou lei tot onafwendbare skade aan die meganiese toerusting
verder af in die proses;

(i)  die herstelwerk by die Malmesbury Rioolsuiweringswerke was dus as 'n
noodgeval gehanteer;

Dat kennis geneem word dat die uitgawe ten bedrae van R59 436.04 (BTW
uitgesluit) teen posnommer: 9/239-851-689 verreken word en dat daar voldoende
fondse beskikbaar is;

Dat die Bestuurder: Finansiéle State in terme van die Voorsiening-
kanaalbestuursbeleid opdrag gegee word om bovermelde rede as nota by die
finansiéle state in te sluit, wanneer die betrokke state opgestel word.

AFWYKING VAN VOORGESKREWE VERKRYGINGSPROSESSE: HERSTELWERK
AAN DOMPELPOMPE BY DIE RIOOLPOMPSTASIE IN ABBOTSDALE (8/1/B/2)

Die Abbotsdale rioolpompstasie versamel en vervoer rou riool vanaf Abbotsdale na die
Malmesbury Rioolsuiweringswerke en is toegerus met twee pompstelle. Beide pompe
het gelyktydig meganiese foute opgedoen as gevolg van vreemde voorwerpe in die
stelsel en tot die oorstroming van rou riool aanleiding gegee.

BESLUIT

@)

(b)

(©

7.15/...

(d)

(e)

Dat die Uitvoerende Burgemeesterskomiteee kennis neem van die afwyking van
die voorgeskrewe verkrygingsprosedures ingevolge klousule 36(2) van die
Voorsieningkanaalbestuurbeleid;

Dat verder kennis geneem word van die aksie van die Munisipale Bestuurder om
goedkeuring te verleen vir die herstel van die dompelpompe by die
rioolpompstasie in Abbotsdale deur CAW vir 'n bedrag van R42 571.25 (BTW
uitgesluit);

Dat die rede vir die afwyking van die voorgeskrewe verkrygingsproses soos volg

aangeteken word:

() Die dompelpompe sou vir 'n lang tydperk buite werking gelaat gewees het
indien die normale verkrygingproses gevolg is;

(i) Dit sou gelei het tot die oorstromings van rou riool in die omgewing en die
faling van die rioolversamelingstelsel,

(i) Die herstelwerk aan die pompe is dus as 'n noodgeval hanteer;

Dat kennis geneem word dat die uitgawe teen posnommer 9/240-849-381
verreken word en dat daar voldoende fondse beskikbaar is vir die gekwoteerde
bedrag van R42 571.25 (BTW uigesluit);

Dat die Bestuurder: Finansiéle State in terme van die Voorsiening-
kanaalbestuursbeleid opdrag gegee word om bovermelde rede as nota by die
finansiéle state in te sluit, wanneer die betrokke state opgestel word.

7.15 ABBOTSDALE: BOTTERKLOOF (ERF 167) BEHUISINGSPROJEK:
KWYTSKELDING VAN ONTWIKKELINGSBYDRAES (15/3/3-1)

Die Botterkloof Boerdery (Pty) Ltd is gedurende Januarie 2019 kwytgeskeld van die
betaling van ontwikkelingsbydraes, aangesien die ontwikkeling van 26 woonstelle deel
vorm van ‘n gesubsidieerde behuisingsprojek.

Die kwytskelding het slegs ontwikkelingsbydraes ingesluit wat deur Swartland
Munisipaliteit gehef word, en nie die ontwikkelingsbydrae tot streekwater wat destyds
deur die Weskus Distrikmunisipaliteit gehef is nie.

Die eienaar/ontwikkelaar het aansoek gedoen vir die kwytskelding van R136 131.25 as
ontwikkelingsbydrae tot streekwater wat sedert 2019 deur Swartland Munisipaliteit
gehef word.

BESLUIT
(op voorstel van rdl N Smit, gesekondeer deur rdl D G Bess)

(a) Dat die eienaar/ontwikkelaar kwytgeskeld word van die betaling van die
ontwikkelingsbydrae ten opsigte van die voorsiening van streekwater ten bedrae
van R136 131.25, aangesien die projek deel vorm van ‘n gesubsidieerde
behuisingsprojek;

(b) Dattoepaslike voorwaardes, indien enige, rakende oordrag van eienaarskap aan
die begunstigdes op administratiewe vlak oorweeg word.

(GET) J H CLEOPHAS
UITVOERENDE BURGEMEESTER

